
AUGLÝSING
um staðfestingu á breytingu á skipulagsskrá fyrir

Þjóðhátíðarsjóð, nr. 361 30. september 1977.

Alþingi hefur samþykkt eftirfarandi breytingu á skipulagsskrá sjóðsins:

Við bætist ákvæði til bráðabirgða er orðist svo:
„Árlegum úthlutunum styrkja sjóðsins lýkur árið 2011. Fram að þeim tíma skal stjórn

sjóðsins ráðstafa öllu fé hans til styrkveitinga í samræmi við tilgang hans.
Þrátt fyrir ákvæði 4. gr. og 1. mgr. 7. gr. ákveður stjórn sjóðsins hve miklu fé skuli varið

til styrkveitinga hverju sinni skv. 1. mgr.
Nú kemur í ljós, eftir að öllu fé sjóðsins hefur verið úthlutað, að styrks hefur ekki verið

vitjað innan tveggja ára eftir að síðasta úthlutun sjóðsins fór fram eða að styrkur hefur ekki
verið greiddur út vegna óuppfylltra skilyrða sem sett hafa verið af stjórn sjóðsins og fellur
hann þá niður, sbr. 2. mgr. 7. gr. Skal stjórn sjóðsins, án þess að ákvæði 5. gr. og 2. mgr. 7. gr.
eigi við, ráðstafa slíku fé í samræmi við tilgang sjóðsins og að gættum ákvæðum 2. mgr. 8. gr.

Stjórn sjóðsins lýkur störfum sínum þegar síðasta úthlutun hefur átt sér stað, sbr. 1. mgr.,
eða við ráðstöfun fjármuna skv. 3. mgr. og þegar lokauppgjör sjóðsins hefur farið fram.“

Ofangreind breyting á skipulagsskrá fyrir Þjóðhátíðarsjóð staðfestist hér með samkvæmt
lögum um sjóði og stofnanir sem starfa samkvæmt staðfestri skipulagsskrá nr. 19/1988.

Dóms- og kirkjumálaráðuneytinu, 18. desember 2006.

F. h. r.
Hjalti Zóphóníasson.

Guðmundur Örvar Bergþórsson.

